
ТАҚРИЗИ
муассисаи пешбар - Донишгоҳи байналмилалии забонҳои хориҷии 
Тоҷикистон ба номи Сотим Улуғзода ба диссертатсияи номзадии 
Амирқулов Нуриддин Амирқулович дар мавзуи «Вижагиҳои ғазали 
Симини Беҳбаҳонӣ», барои дарёфти дараҷаи илмии номзади илми 
филология аз рӯйи ихтисоси 10.01.03 - Адабиёти кишварҳои хориҷии 
Аврупо, Осиё, Африқо, сокинони бумии Амрико ва Австралия 
(адабиёти форсӣ).

Мутобиқати муҳтавои диссертатсия ба ихтисос ё соҳаи илм.
Диссертатсияи Амирқулов Нуриддин Амирқулович дар мавзуи 

«Вижагиҳои ғазали Симини Беҳбаҳонй», барои дарёфти дараҷаи 
илмии номзади илми филология аз рӯйи ихтисоси 10.01.03 - 

Адабиёти кишварҳои хориҷии Аврупо, Осиё, Африқо, сокинони 
бумии Амрико ва Австралия (адабиёти форсӣ) мувофикат мекунад.

Таҳкиқу баррасии равия ва ҷанбаҳои нави илми муосир яке аз 
самтҳои муҳимми рушди босамари ҷомеаи мутамаддин ба ҳисоб рафта, 

муҳаққиқонро водор месозад, ки дар заминай собиқаи таърихй ва 
дастовардхои назаррас ба пажӯҳиши риштаҳои нави илм, аз ҷумла, ба 

омӯзиши масъалаҳои рӯзмарраи илми адабиётшиносии муосир 
таваҷҷуҳи хосса зохир намоянд.

Таҳлилу баррасии масъалаҳои муҳимму афзалиятноки тахқиқоти 

илмй яке аз самтҳои арзишманд маҳсуб шуда, муҳаққиқонро водор 
месозад, ки дар заминай омӯзиш ва дастовардҳои муҳим ба пажӯҳиши ин 

самтҳо пайваста саъю талош намоянд. Дар ин раванд дар илми 

адабиётшиносии муосири точик низ таҳлилу баррасй намудани 



мавзуъҳои мубрами камомӯхташуда яке аз вазифаҳои асосии олимону 

муҳаққиқон ба шумор меравад.
Таҳқиқоти диссертатсионии Амирқулов Нуриддин Амирқулович 

маҳз ба масъалаи муҳим, мубрам ва нисбатан мураккаби 
адабиётшиносии муосир бахшида шуда, мӯҳаққиқ кӯшидааст, ки бо 

истифода аз сарчашмаву маводи фаровони таҳқиқ ва корҳои илмии 
муҳаққиқони ватанию хориҷӣ вижагиҳои ғазали Симини Беҳбаҳониро 
мавриди таҳқиқ қарор диҳад.

Саҳми шахсии довталаб дар ҳалли масъалаи илмӣ ё коркарди 

проблемам илмй бо арзёбии аҳамияти он.
Мубрамияти мавзуъ дар он зоҳир гардидааст, ки то ба имрӯз роҷеъ 

ба таҳқиқи ҳамаҷонибаи вижагиҳои ғазали Симини Беҳбаҳонӣ таҳқиқоти 
ҷудогона анҷом до да нашудааст ва диссертант кӯшиш намудааст, ки 
хусусиятҳои жанрии ғазали Симини Беҳбаҳониро таҳқиқ намуда, аз 
суннатҳои шеъри куҳан ҷудо нашудаву дар пайкари шеъри суннатй 

тозагиҳои зиёде ворид намудани шоирро исбот намуда, ғазалиёти 

Симини Беҳбаҳониро ҳамаҷониба пажӯҳиш карда, дар ин замина саҳми 

худрб гузошта бошад.
Маврид ба зикр аст, ки таҳқиқоти диссертатсионии мазкур бо 

барнома ва мавзуъҳои илмии даврони муосир робита дошта, ҷиҳати 
тадриси фанҳои адабиётшиносӣ, назария ва таърихи адабиёти муосири 
Эрон ҳамчун маводи асосӣ мавриди истифода қарор гирифта метавонад. 
Ҳамзамон, диссертатсия дар асоси номгӯйи самтҳои афзалиятноки 

таҳқиқоти илмй ва илмию техникии дар кишвар сурат гирифта, мазмун 
ва муҳтавои он ба шиносномаи ихтисоси илмии 10.01.03 - Адабиёти 

кишварҳои хориҷии Аврупо, Осиё, Африқо, сокинони бумии Амрико ва 
Австралия (адабиёти форсй) мутобиқат мекунад.

Саҳми шахсии муҳаққиқ аз он иборат аст, ки ҷустуҷӯ ва 
натиҷагириҳои илмии ӯ дар мақолаҳои илмӣ, маъруза дар конференсияҳо 
ва диссертатсия инъикос ёфта, масоили марбут ба ғазалиёти Симини 



Беҳбаҳониро мавриди баррасии ҳамаҷониба қарор додааст. Муаллифи 
диссертатсия бо такя ба маводи фаровони адабиётшиносӣ ва 
донишномаҳо муҳимтарин хусусиятҳои жанри ғазалро дар адабиёти 
муосири Эрон таҳқиқ намуда, вазъи ғазали форсиро дар даврони 
Машрута муайян кардааст. Ҳамчунин, диссертант вобаста ба мавзуъ 8 

мақола, аз ҷумла, 3 мақола дар маҷаллаҳои тақризшаванда рӯйи нашр 
овардааст.

Натиҷаҳои мушаххаси илмй, ки барои он ба довталаб додани 

дараҷаи илмии дархостшаванда мумкин аст.
Диссертатсияи Амирқулов Нуриддин Амирқулович аз муқаддима, 

се боб, шаш фасл ва хулосаю китобнома ва тавсияҳои илмй иборат аст. 

Навгонии таҳқиқоти диссертатсионӣ ба он равона гардидааст, ки 
диссертант бори нахуст дар илми адабиётшиносии тоҷик пажӯҳиши 

мукаммал дар шинохти хусусиятҳои ғазалиёти шоири муосир Симини 

Беҳбаҳонӣ, нақши шоир дар калому навсозии сохтори ғазали муосир, 

корбурди вазнҳои тоза дар заминай арузи суннатй, баррасии сурудаҳои 

шоир дар сатҳи мушаххасоти забону маъно ва сатҳи андешаи шоирро 

таҳқиқ намудааст.
Аҳаммияти назарию амалии таҳқиқот дар он ифода меёбад, ки бо 

омӯзиши адабиёти муосири Эрон, хоссатан, вижагиҳои жанри ғазал дар 
давраи Машрута, газалҳои Симини Беҳбаҳонӣ баррасӣ мегардад, ки ин 

барои такмили вижагиҳои ғазали муосир, ки нақши хосса доранд, 
мусоидат мекунанд. Дар заминаи таҳқиқ омода сохтани дастурҳо доир ба 
адабиёти муосири Эрон, андешаҳо доир ба хусусияти жанри ғазали 
муосир ва монанди он мумкин аст. Маводи таҳқиқот вобаста ба назарияи 

адабиёт дар намунаи адабиёти муосири Эрон дастури омӯзишй шуда 

метавонад. Ҳамзамон, натиҷаҳои бадастомада дар ҳалли як қатор 
масоили назариявии газали муосир, аз ҷумла, тазалиёти Симини 

Беҳбаҳонй мусоидат мекунад.

Таҳқиқоти диссертатсионӣ аз муқаддима, тавсифи умумии таҳқиқ, 

се боб, 9 зербоб. хулоса ва феҳристи адабиёт таркиб ёфтааст.
Дар муқаддима аҳаммияти мавзуъ, дараҷаи омӯзиш, мақсад ва 

вазифаҳои таҳқиқ, объекти таҳқиқот, манбаъҳо, асосҳои назарӣ ва 
методологии илмӣ, аҳаммияти назариявию амалии таҳқиқот, навгонии 

илмй, тасвиб ва амалисозии натиҷаҳои таҳқиқоти диссертатсионй 
таҳлилу баррасй шудаанд.

Боби якуми диссертатсия «Зиндагинома ва эҷодиёти Симини 
Беҳбаҳонӣ» унвон гирифта, аз се фасл иборат аст. Дар фасли нахуст, 
ки «Зиндагиномаи шоир» унвон дорад, муҳимтарин марҳилаҳои 
даврони зиндагии шоир тавсиф гардидааст. Диссертант бо такя ба 

манобеи илмӣ қайд мекунад, ки Симини Халилӣ ва дар бархе аз 

мавридҳо Симини Хилъатбарӣ, ки баъдҳо бо номи Симини 

Беҳбаҳонӣ маъруф гардидааст, соли 1927 дар Х,имматободи Теҳрон 

по ба арсаи вуҷуд мегузорад. Падараш Аббос Халилӣ нависанда, 
тарҷумон ва рӯзноманигори маъруфи даврони Ризошоҳ ва модараш 

Фахр Узмои Аргун низ аз хонаводаи аҳли илму фарҳанг будааст. 
Фасли дуюми боби аввал - «Мероси шоир» ба таҳлилу баррасии мероси 

шоир ихтисос дода шудааст. Симини Беҳбаҳонй ба таври ҷиддӣ дар 
чаҳордаҳсолагӣ ба эҷоди шеър шуруъ намуд ва хеле зуд мавриди писанду 

қабули ҷомеаи адабй қарор гирифт. Диссертант собит менамояд, ки 
шуруъ аз ибтидои солҳои 50-уми асри гузашта дар давоми бист сол ӯ панҷ 
маҷмуаи шеърӣ бо номҳои «Сетори шикаста», «Ҷои по», «Чилчароғ», 
«Мармар» ва «Растохез» ба нашр расонидааст. «Симини Беҳбаҳонӣ дар 
манзари накди адабй» унвони фасли сеюми боби якум аст, ки диссертант 

дар он дидгоҳҳои муҳаққиқону ноқидони ашъори Симинро мавриди 

баррасиву арзёбӣ қарор дода, қайд мекунад, ки Симин бо нашри 

нахустин дафтари шеъраш мавриди таваҷҷуҳи адабиётшиносону 
ноқидон қарор гирифт. Жанри асосии эҷоди вай ғазал аст. Дар зербоби 

мазкур андешаву орои муҳаққиқони адабиёт В.Б. Кляшторина, С.

Зарқонӣ, А. Дастғайб, А. Зарринкӯб, К. Обидӣ, М. Баҳманӣ, X. 

Фаршедвард, У. Сафар ва А. Расулов мавриди таҳлилу арзёбӣ қарор 
гирифтаанд.

Боби дуюми диссертатсия «Вазъи ғазали форсӣ дар даврони 
Машрута» номгузорӣ шудааст. Диссертант ба он назар аст, ки барои 

шинохти дақиқи корномаи Симини Беҳбаҳонй зарур аст, нахуст раванди 
инкишофу таҳаввули ғазали муосир аз даврони Машрута ба баъд 

мавриди муруру таҳлил қарор тирад, зеро сарчашмаи дигаргунӣ ба 

замони инқилоби Машрута бармегардад. Дар фасли аввали боби дуюм - 

«Анъанаи газалсароӣ дар даврони Машрута» бо зикри заминаҳои 
таҳаввул ва шохисҳои он перомуни зиндагӣ ва ҳунари намоёнтарин 

чеҳраҳои ғазали муосир дар даврони Машрута, мисли М. Баҳор, А. 

Лоҳутӣ, М. Ишқй, Ф. Яздӣ ва О. Қазвинӣ маълумот оварда шудааст. 
Фасли дуюми боби дуюм - «Ғазал дар эҷодиёти шоирони солҳои 40-ум ва 
50-уми асри XX» ба баррасии шоироне ихтисос дорад, ки даҳаҳои 

40-50-уми асри гузашта майдони ғазалсароиро дар адабиёти муосири 
Эрон гарм нигоҳ доштанд. Диссертант таъкид мекунад, ки ҳарчанд 
даврони мазкур авҷи рушду камоли шеъри нимоӣ ба шумор меравад, вале 

шеъри суннатӣ низ дар мисоли ғазал ҳузури фавқулода доштааст. Дар ин 

фасл намунаҳои сурудахои матраҳтарин шоирон - М. Шаҳриёр, Р. 

Муайирӣ, П. Бахтиёрй, М.Ҳ. Шерозй таҳқиқу арзёбй шудааст. Фасли 

сеюми боби дуюм - «Жанри ғазал дар эҷодиёти шоирони пайрави 
мактаби Нимо» ба таҳқиқу талаққии шоирони пайрави мактаби Нимо, 
мисли Ф. Таваллулӣ, М.А. Солис, Н. Нодирпур, Ҳ. И. Соя бахшида 
шудааст. Диссертант иброз меборад, ки вижагии пайравони Нимо иборат 
аз он буд, ки дар дунбол намудани шеваи Нимо суннатро низ канор 

нагузоштанд ва ғазалиёти мондагор сароиданд. Махсусан, нақши Ҳ.И. 
Соя дар рушду боландагии ғазали муосир бисёр пураҳаммият аст.

«Вижагиҳои жанри ғазал дар эҷодиёти Симини Беҳбаҳонӣ» унвони 

боби сеюми диссертатсия буда, шомили се фасл аст. Дар фасли аввали 

боби сеюм - «Симин ва навоварй дар ғазал» масъалаи навоварй дар 

иртибот бо осори Симини Беҳбаҳонй мавриди таҳқиқ қарор гирифтааст. 

Диссертант хотирнишон менамояд, ки Симини Беҳбаҳонӣ ҳарчанд аз 
ҷонибдорони сабку салиқаи Нимо буд, вале харгиз аз суннат 
нагусастааст. Аз сӯйи дигар, ӯ дар чаҳорчӯбй қавоиду низоми марбут ба 

аруз боқй намонд, балки тозагиҳои зиёде дар марзи шеър, махсусан газал 

ворид намуд. Нахустин ндвоварие, ки дар сурудаҳои шоир қобили 

таваҷҷух аст, диду биниши тоза ва то ҷое бофти тоза дар каломаш 
мебошад. Дар фасли баъдӣ атрофи шохисҳои корбурди авзони тоза дар 
девони ғазалиёти шоир баҳс шудааст. Дар ин бахш нахуст нигоҳи гузаро 

ба маънои истилоҳии газал ва шарҳу тафсири он дар бархе аз 

сарчашмаҳо сурат гирифтааст. Диссертант изҳор менамояд, ки дар 
шинохти ҳунари шоирии Симини Беҳбаҳонӣ яке аз мавзуъҳои калидй 
вазни ашъори ӯ мебошад, ки муҳаққиқони зиёде мисли А.Зарринкӯб, К. 

Обидй, А.Расулов ва Д.Муҳаммадӣ ба он таваҷҷуҳ намудаанд. Инчунин, 

дар ин фасл перомуни авзони нодиру камсобиқаи шоир изҳори назар 
шудааст. Таъкид шуда, ки Симини Беҳбаҳонӣ илова бар вазнҳои тоза дар 

девони газалаш аз вазнҳои нодири камкорбурд истифода намуда, дар ин 
замина аз 25 вазни камистифодашуда кор гирифтааст. Фасли охирини 
боби сеюми диссертатия ба омӯзишу таҳқиқи хусусиятҳои газали шоир 

дар иртибот бо пайванди шаклу мухтавои ашъораш ихтисос дода 
шудааст. Диссертант зикр менамояд, ки дар адабиётшиносии имрӯзи 
Эрон Симинро «Нимои газал» номидаанд, зеро шоир бисёр огохона аз 
хавзаи маъмули газали форсй қадам фаротар ниҳод ва вазнҳои тозаеро 

вориди газал намуд, ки ин ибтикори шоир бар асари омилҳои зиёде 

фароҳам омадааст, ки яке аз онҳо пайванди шакли газалаш ба дарунмоя 
ва муҳтавои он аст.

Ҳамин тавр, хар бобу фасли таҳқиқоти диссертатсионй бо 
хулосаҳои амиқу мушаххаси илмй ҷамъбаст гардида, масъалаҳои 
матраҳшуда ҳалли худро ёфтаанд.

Хулосаи диссертатсия маҷмуи ақидаву натиҷаҳои таҳқиқ буда, дар 
он якчанд тавсияҳои муҳаққиқ оид ба истифодаи амалии натиҷаҳо баён 
шудаанд:

1. Бо назардошти ин ки миёни ғазалсароёни муосири Эрон 
сурудаҳои Симини Беҳбаҳонй аз нигоҳи абзорҳои шеърсоз, сохтори 

шеър, танаввуи авзон ҷойгоҳи барҷастае доранд, осори ӯ зимни тадриси 
адабиёти муосир ба таври густурда мавриди омӯзиш қарор бигирад.

2. Омӯзиши тозакориҳои Симини Беҳбаҳонӣ муштарак бо дидгоҳи 
завқиву назарии вай сурат бигирад.

3. Омӯзиши авзони тоза дар қиёс бо дарунмояҳои ғазалй анҷом 

дода шавад, то таъсири авзон дар эҷоди лаҳну оҳангу шеър муайян 
гардад.

4. Пайванду робитаи вазнҳои тоза бо ҷанбаҳои ҳиссӣ-отифии шеър 
ва таъсири мутақобилаи онҳо таъйин гардад.

5. Маводи диссертатсияро метавон зимни таҳия ва тадвини корҳои 
курсй, рисолаҳои хатм ва таълифи корҳои илмй-пажуҳишӣ мавриди 

истифода қарор дод.
6. Маводи диссертатсия ҳамчунин дар таълифи китобҳои дарсии 

адабиёти форсй ва баргузории маҳфилҳои тахассусӣ перомуни шеъри 
муосир заминаи арзишманд мебошад.

Бо вуҷуди дастоварду муваффақиятҳо дар таҳқиқоти 

диссертатсионӣ чунин камбудиҳо ба назар мерасанд:

1. Хуб мешавад, агар боби якуми диссертатсия, ки таҳти унвони 
«Зиндагинома ва эҷодиёти Симини Беҳбаҳонӣ» мебошад, бо боби дуюми 

он - «Ғазали форсй дар даврони Машрута» иваз карда шавад, яъне, аввал 
оид ба ғазали форсй дар даврони Машрута маълумот ироа гардида, 
баъдан, роҷеъ ба зиндагинома ва осори Симини Беҳбаҳонӣ, ки яке аз 
нафарони ғазаласарои ин давра мебошад, таҳқиқот сурат мегирифт.

2. Ному насаби пажӯҳишгарон пурра ва дуруст навишта шавад, ба 
манфиати кор аст, зеро дар диссертатсия ҳангоми овардани номи 

муҳаққиқон (саҳ. 6, 13, 16,78, 96) духӯрагии нигориш ба назар мерасад.

3. Дар диссертатсия баъзан ғалатҳои услубӣ (саҳ. 7, 74, 88, 108) ба 

назар мерасанд, ки ислоҳи онҳо ҳусни корро афзун мекунад.
4. Имлои гуногуни калимахо дар диссертатсия, аз кабили 

Маҳдӣ-Меҳдӣ, неруманд-нерӯманд, англисҳо-англисиҳо (саҳ. 11, 13, 16) 
ба назар мерасад.

5. Ҳангоми баргардони калимаҳо аз форсй ба точикй бархе 
номутобикатӣ бо табиати забони тоҷикй ва ғалатҳо дар диссертатсия 

(саҳ. 152, 154, 156, 163) вуҷуд дорад.
б. Ҳангоми қайди солҳо баъзан бо солшумории милодй ва гоҳо бо 

солшумории ҳиҷрӣ ишорат шудааст, ки ин масъала таҷдиди назар 
мехоҳад.

Мавриди зикр аст, ки камбудиҳои мазкур хусусияти тавсиявй 
дошта, мазмуну муҳтаво ва арзиши илмии кори диссертатсиониро коста 
намекунанд ва дар сурати ислоҳи онҳо қимати кор боз ҳам хубтар хохад 
шуд.

Мутобиқати тахассуси илмии довталаб ба дараҷаи илмй.

Диссертатсияи Н. Амиркулов бо ихтисоси интихобшуда комилан 
мувофиқ мебошад. Мавзуъ ва мазмуну муҳтавои диссертатсия ба доираи 

мавзуъ ва масъалаҳои таҳкиқ, ки дар шиносномаи ихтисоси 10.01.03 - 

Адабиёти кишварҳои хориҷии Аврупо, Осиё, Африқо, сокинони бумии 
Амрико ва Австралия (адабиёти форсй) зикр гардидаанд, мувофикат 

менамояд.

Автореферата диссертатсия бо забонҳои тоҷикӣ ва русй мазмуну 
мундариҷаи корро пурра инъикос намуда, ба талабот ҷавобгӯ мебошад.

Ҳамин тавр, диссертатсияи Амирқулов Нуриддин Амирқулович 
дар мавзуи «Вижагиҳои ғазали Симини Беҳбаҳонӣ» таҳқиқоти илмии 
баанҷомрасида буда. ба талаботи «Тартиби додани дараҷаҳои илмй», ки 

бо қарори Ҳукумати Ҷумҳурии Тоҷикистон аз 30.06.2021, №267 ба тасвиб 
расидааст, ҷавобгу аст ва муаллифи он сазовори дарёфти дараҷаи илмии 
номзади илми филология аз рӯйи ихтисоси 10.01.03 - Адабиёти 
кишварҳои хориҷии Аврупо, Осиё, Африқо, сокинони бумии Амрико ва
Австралия (адабиёти форсӣ) мебошад.

Тақриз дар ҷаласаи муштараки кафедраи назария ва таърихи 

адабиёт ва филологияи Шарқи Наздики Донишгоҳи байналмилалии 
забонҳои хориҷии Тоҷикистон ба номи Сотим Улуғзода аз 29-уми 
декабри соли 2023, суратҷаласаи №5 муҳокима гардидааст.
Дар ҷаласа иштирок доштанд: 18 нафар. Натиҷаи овоздиҳӣ: «тарафдор» - 
18 нафар: «муқобил - нест; «бетараф» - нест.

Раиси ҷаласа:
Мудири кафедраи назария 
ва таърихи адабиёт, —s ■■
номзади илми филология, дотсент ' " Шамсов Н.С.

Мудири кафедраи филологияи Шарқи Наздик, 
номзади илми филология, /
дотсент I Солиҳов Н.Ҳ.

Эксперт: Xх
Номзади илми филология, дотсенти -
кафедраи филологияи Шарқи Наздик У - Турсунов Ғ.А.

Котиби ҷаласа:
Номзади илми филология, дотсенти 
кафедраи назария ва таърихи адабиёт Боев Ш.Э.

>и махсусиу* 
КАДРҲО $ 

ВА КОРҲОИД

Имзоҳои Н. Шамсов, Н.Солиҳов, Е^^^е^нов ва 
Ш. Боевро тасдиқ мекунам:
Сардори раёсати кадрҳо ва ко 
ДБЗХТ ба номи Сотим Улугзо

Суроға: 734019, ш. Душанбе, 
Ҷумҳурии Тоҷикистон, 
кӯчаи Ф. Муҳаммадиев 17/6 
Почтаи электронй: fil-sharq@ mail.ru 
Тел.: (+992) 919590407, 935581818 

Юсупова Б.Ғ.

2-юми январи соли 2024

